
Tekololeswa ya Lenaneo la Bogolofadi 

Tshwane, 1 June 2021 – Ditirelo tša Motšhelo tša Afrika Borwa (SARS) di lemogile 
ditshwayotshwayo tša setšhaba morago ga phatlhalatšo ya sengwalwa kakanywa 
“List of Qualifying Physical Impairment or Disability Expenditure” (Lenaneo la 
Bogolofadi) bakeng sa tshwayotshwayo ya setšhaba. 

Tše dintši tša ditshwayotshwayo tše di laetša go ba di theilwe ka go se kwešiše lebaka 
la difetošo tšeo di akanyeditšwego go lenaneo, leo le kgwathilwego ke dithomelo go 
tšwa go baswarakabelo bao ba nyakago go rerišana ka merero yeo e tšwelelago go 
Lenaneo la gabjale la Bogolofadi. 

Go kgona go dumelela nako e ntši ya go amana le baswarakabelo, go tlhalosa tebo 
ya diphetogo le kwešišo ya diphetogo le dingongorego tšeo di laeditšwego, sephetho 
se tšerwe go gogela morago sengwalwa sa Lenaneo la Bogolofadi. Sengwalwa se 
sengwe sa Lenaneo la Bogolofadi se ka phatlalatšwa ge tshepetšo ye e 
phethagaditšwe.  

Lenaneo la Bogolofadi la gabjale, leo le phatlaladitšwego ka 2020 bakeng sa ngwaga 
wa motšhelo wa 2021 go ya pele, le tla dula le dirišwa go fihla le mpshafatšwa. Phetolo 
ye e hwetšagala go wepsaete ya SARS. 

Temošo go barulaganyi: 

Lenanelo la Bagolofadi le tsebagaditšwe ka 2009 ka mokgwa wa fetošo ya molao  go 
Molao wa Motšhelo wa Letseno, 1962, wo o dumelelago Khomišinare go ngwala 
lenaneo la ditshenyagelo tša bagolofadi ba go khwalifaya bao ba sa itekanelago 
mmeleng goba bao ba nago le bogolofadi. Fetošo ye e tsebagaditšwe go tšweletša 
koketšo ya tlhaloso le tiišetšo bakeng sa bobedi SARS le balefela motšhelo go ya ka 
mohuta wa ditshenyagelo tšeo di khwalifayago tšan bagolofadi tšeo di tla 
dumelelwago bakeng sa morero wa motšhelo.  

Lenaneo la mathomo la Bogolofadi le thomile go tsenywa tšhomong bakeng sa 
ngwaga wa motšhelo wa 2010 go iša pele gomme le be le theilwe go fetošo ya 
dinyakwa tša molao tša gore ditshenyagelo di swanetše go ba di ”tšweletše ka ge 
hlokega, gape di lefetšwe ke motho ka lebaka la morero wa go se itekanele mmeleng 
goba bogolofadi”. Ka go thala lenanego, SARS e rerišane le ditheo tša go fapafapana 
tša go emela bagolofadi le ditheo tša seprofešenale, gwa latela sebaka sa 
ditshwayotshwayo ke setšhaba ka bophara. 

Lenaneo la Bagolofadi le mpshafaditšwe bakeng sa ngwaga wa motšhelo wa 2013 go 
ya pele, gomme morago ga moo bakeng sa ngwaga wa motšhelo wa 2021 go ya pele, 
go latetšwe tshepetšo ya go swana ya therišano. 

Molawana wa go tlhahla bakeng sa SARS o sa ntše e le go šupetša ditshenyagelo 
tšeo tša tlaleletšo tšeo motho yo a nago le bogolofadi a ka bago le tšona, ntle le tšona 
motho a ka se kgone go dira mešongwana ya boiphedišo.   

https://www.sars.gov.za/wp-content/uploads/Ops/Guides/LAPD-IT-G08a-List-of-Qualifying-Physical-Impairment-or-Disability-Expenditure-Effective-1-March-2020.pdf
https://www.sars.gov.za/wp-content/uploads/Ops/Guides/LAPD-IT-G08a-List-of-Qualifying-Physical-Impairment-or-Disability-Expenditure-Effective-1-March-2020.pdf


Mabapi le ditefelo tša sekolo, ditshenyagelo tša go khwalifaya gabjale ke phapano 
magareng ga ditefelo tše di dirilwego go dikolo tše di kgethegilego tša praebete le 
tefelo ya kgauswi ya sekolong sa praebete, goba phapano magareng ga ditefelo tšeo 
di dirilwego go dikolo tše di kgethegilego tša mmušo le tefelo ya kgauswi ya sekolong 
sa mmušo. 

 


